ცოფის ეპიდსიტუაცია მსოფლიოს ზოგიერთ ქვეყანაში და საქართველოში

· ცოფი _ მწვავე ზოონოზური ვირუსული ინფექციური დაავადება,  გვხვდება 150-ზე მეტ ქვეყანასა და ტერიტორიაზე.
· ადამიანთა ცოფით გარდაცვალების შემთხვევებში ინფექციის წყარო ძირითადად ძაღლია, მათ წილზე მოდის ადამიანებზე ცოფის ვირუსის გადაცემის შემთხვევათა  99%. ცოფზე საეჭვო ცხოველებისგან დაკბენილთაგან 40%  15 წლამდე ასაკის ბავშვია.
· ცოფის ლიკვიდაცია შესაძლებელია ძაღლების ვაქცინაციის და ნაკბენების პროფილაქტიკის მეშვეობით.
· ამ ინფექციური დაავადებით ყოველწლიურად ათობით ათასი ადამიანი კვდება, უპირატესად აზიასა და აფრიკაში. ჯანმოს 2015 წ. მონაცემებით ალჟირში აღიცხა ცოფის 7 შემთხვევა, ჩინეთში 854, ირანში 4, მადაგასკარზე 8, ფილიპინებზე 236, შრი ლანკაში 19, უგანდაში 23, ვიეტ ნამში 78, ზიმბაბვეში 16, კამბოჯაში 800-მდე და ა.შ. განსაკუთრებით მძიმე სიტუაციაა ინდოეთში, სადაც 2015 წელს ცოფისგან დაიღუპა 20565 ადამიანი.
· სამხრეთ ამერიკის კონტინენტზე 2016 წლის მდგომარეობით ბრაზილიაში აღრიცხულია ცოფს 3 შემთხვევა, კოლუმბიაში 2, გვატემალაში 3, ჰაიტიზე 8, მექსიკაში 2, პერუში 15. 
· აღსანიშნავია, რომ ეკონომიკურად ღარიბ ქვეყნებში სადაც ასევე შეზღუდულია სამედიცინო და ვეტერინარულ სერვისებზე ხელმისაწვდომობა, ცოფის შემთხვევების რეგისტრაციაც არასრულყოფილია.
· ჩრდილოეთ ამერიკისა და ევროპის ქვეყნებში ცოფით დაავადების შემთხვევები სხვადასხვა ქვეყნების მიხედვით 40-50 წელია აღარ აღრიცხულა.  აღნიშნული ეპიზოოტური და ეპიდემიოლოგიური კეთილსაიმედო სიტუაცია განაპირობა როგორც ადამიანებში ანტირაბიული დახმარების ხელმისაწვდომობამ, ასევე შინაური ცხოველების ცოფის საწინააღმდეგო აცრებით სრულყოფილმა მოცვამ და გარეულ ცხოველებში ორალური ვაქცინაციის დანერგვამ. 
· ჯანმრთელობის მსოფლიო ორგანიზაციამ, ცხოველთა ჯანმრთელობის დაცვის საერთაშორისო ორგანიზაციამ, გაერთიანებული ერების სურსათისა და სოფლის მეურნეობის ორგანიზაციამ და ცოფთან ბრძოლის გლობალურმა ალიანსმა შეიმუშავეს გლობალური მიზანი, რომელიც მდგომარეობს შემდეგში: „2030 წლისთვის ადამიანის ცოფით გარდაცვალების შემცირება ნულამდე“.

ცოფის შემთხვევბი საქართველოში
1997-2006 ათწლიან პერიოდში აღირიცხა ჰიდროფობიის 96; ხოლო შემდგომ ათწლიან 2007-2016 წლების პერიოდშ 42 და შემთხვევების რაოდენობა 2,3-ჯერ შემცირდა. 

ადამიანებში ცოფის შემთხვევები საქართველოში 1997-2016 წწ (აბს. რიცხვები).
1997- 12;
1998-4;
1999-13;
2000- 7;
2001-10;
2002-10;
2003-11;
2004-12;
2005-10;
2006-7;
2007-10;
2008-7;
2009-6;
2010-5;
2011-3;
2012-3;
2013-4;
2014-4;



ადამიანთა ცოფით დაავადების ზრდის ტენდენციამ მაქსიმალურ რაოდენობას 1996 წელს მიაღწია, როდესაც ამ დაავადებამ 21 ადამიანის სიცოცხლე იმსხვერპლა. 2015 წლიდან დღემდე ცოფის შემთხვევა საქართველოში აღარ გამოვლენილა.

დანიშნული ანტირაბიული აცრების კურსში ჩაბმული ადამიანების რაოდენობა წლების მიხედვით 35000-49000 ფარგლებში მერყეობდა.  კერძოდ: 2016 წელს ანტირაბიული პროფილაქტიკა ჩაუტარდა 48786 დაზარალებულს (90%); მათ შორის კომბინირებული ანტირაბიული პროფილაქტიკა (ვაქცინა+იმუნოგლობულინი) დაენიშნა ჩაუტარდა დაზარალებულთა 19,2%-ს. აღნიშნული სამედიცინო მომსახურება ხორციელდება სახელმწიფო  პროგრამის ფარგლებში.

ცხოველებთან ექსპოზიციის შემდგომ გაწეული ანტირაბიული პროფილაქტიკური დახმარება ანტირაბიული მომსახურების  სახეობის მიხედვით, საქართველო, 
2007─2016 წლები




2011 წლიდან დაზარალებულთა რაოდენობა სტაბილურად მაღალია, თუმცა 2016 წლიდან რაოდენობრივად მცირე შემცირების ტენდენცია გამოიკვეთა. 
საქართველო მსოფლიოში ერთ-ერთ პირველ ადგილზეა პოსტექსპოზიციური ანტირაბიული პროფილაქტიკური აცრების მაჩვენებლის მხრივ (100 000 მოსახლეზე იცრება 1311,3 ადამიანი), მაწანწალა/უპატრონო/მოხეტიალე ცხოველების პოპულაციის დარეგულირების, მათი ვაქცინაციის საკითხის მოგვარების, საკუთრებაში მყოფი ცხოველების აღრიცხვა-რეგისტრაციის მოწესრიგებისა და მათი აცრებით მაქსიმალური მოცვის მიღწევის გარეშე, მხოლოდ სამედიცინო დახმარების ხელმისაწვდომობის გაუმჯობესებით პრობლემა ვერ გადაწყდება და ჰიდროფობიის შემთხვევები  შესაძლოა კვლავ გამოვლინდეს.

2017 წლის განვლილი 9 თვის განმავლობაში  ანტირაბიული სამედიცინო მომსახურებისათვის სამედიცინო დაწესებულებებს მიმართა და ჩაება პროფილაქტიკური მკურნალობის კურსში 41794 ადამიანი.

ცოფის პროფილაქტიკისა და დაავადებების შემთხვევების შემცირების მიზნით საქართველოს მთავრობის 2014 წლის 14 აპრილის  N690 განკარგულებით (ცოფის პრევენციის მიზნით 2014-2018 წწ. გასატარებელ ღონისძიებათა შესახებ) კომპლექსურად განისაზღვრა შრომის, ჯანმრთელობისა და სოციალური დაცვის სამინისტროს, სოფლის მეურნეობის სამინისტროს, გარემოსა და ბუნებრივი რესურსების დაცვის სამინისტროსა და ადგილობრივი თვითმმართველობების ორგანოების პასუხისმგებლობები ცოფის პრევენციის მიმართულებით. აღნიშნული კომპლექსური გეგმის ფარგლებში საქართველოს შრომის, ჯანმრთელობისა და სოციალური დაცვის სამინისტრო რეგულარულად უზრუნველყოფს ანტირაბიული პრეპარატების შესყიდვას და ბოლო წლების განმავლობაში დაზარალებულთათვის უწყვეტად და უფასოდ მიწოდებას ,,იმუნიზაციის“ სახელმწიფო პროგრამის ფარგლებში. 

ამავე გეგმით  სურსათის ეროვნულმა სააგენტომ დაიწყო შინაური ხორცისმჭამელი ცხოველების (ძაღლი და კატა) რეგისტრაცია, შესაბამისი მარკირებით და ცოფის საწინააღმდეგო უფასო მასიური პროფილაქტიკური ვაქცინაციის კამპანია. ვაქცინაცია ყოველწლიურად მოიცავს ქვეყნის ყველა რეგიონის 3000-მდე დასახლებულ პუნქტს.

წლების მიხედვით ვაქცინირებულ ცხოველთა რაოდენობა.

	წელი
	ვაქცინირებული ცხოველების რაოდენობა

	2013
	124,202

	2014
	235,454

	2015
	254,799

	2016
	259,706

	2017 (გეგმა)
	289,311




აღნიშნული სამუშაოების განხორციელების შედეგად ძაღლებში 2016 წელს 2015 წელთან შედარებით 48,9%-ით შემცირდა ლაბორატორიულად დადასტურებული ცოფის შემთხვევები. 

ჰიდროფობიისა და ცხოველებში ცოფის  შემთხვევები, საქართველო, 2002─2016 წლები



მოსახლეობის სოციალური მობილიზაციის მიზნით, ჯანმრთელობის მსოფლიო ორგანიზაციის ცოფის მსოფლიო დღესთან დაკავშირებით, შრომის, ჯანმრთელობისა და სოციალური დაცვის სამინისტროს მიერ 28 სექტემბერს ჩატარდა პრესკონფერენცია, ასევე თბილისის სასწავლო დაწესებულებებში (ბაღები, სკოლები) შედგა შეხვედრა-საუბრები ბავშვებთან დაავადების, ცხოველის მოვლა/შენახვისა და მათთან მოქცევის წესების შესახებ. 
კომპლექსური გეგმის შესაბამისად, სოფლის მეურნეობისა და გარემოსა და ბუნებრივი რესურსების დაცვის  სამინისტროებს დაევალათ გარეულ ცხოველთა ორალური ვაქცინაციის სახელმწიფო პროგრამის პროექტის მომზადება  შესაბამისი ფინანსური გათვლებით. 




პოსტექპოზიციური პროფილაქტიკა 100 ათას მოსახლეზე 2009-2015 მეზობელ ქვეყნებში და ლეტალური შემთხვევები







დამატებითი ინფორმცია ცოფის შემთხვევების შესახებ  ზოგიერთ ქვეყანაში

აზიაში ცოფისგან თავისუფალ ქვეყნებად ითვლება: იაპონია, მალაიზია, ომანი და კატარი.
ევროპაში: დიდი ბრიტანეთი, სკანდინავიის ქვეყნები, ესპანეთი, პოტუგალია.
ამერიკაში: საფრანგეთის გვინეა, ურუგვაი და იამაიკა;
ოკეანიაში: ფიჯი და პაპუა ახალი გვინეა.
[bookmark: _GoBack]
1.ტაივანი - მოსახლეობა-  22 100 000
2012 წლამდე, უკანასკნელი 50 წლის განმავლობაში ტაივანი ითვლებოდა ცოფისგან თავისუფალ ტერიტორიად. 2002 წლიდან 2017 წლის მიმდინარე პერიოდამდე არ ქონიათ ადამიანის ცოფით დაავადების ადგილობრივი შემთხვევა. აღწერილი აქვთ 3 იმპორტირებილი ცოფი ადამიანებში. 2002-სა და 2012-ში - ჩინეთიდან და 2013-ში ფილიპინებიდან.
ტაივანში 2012 წლიდან დაიწყო ეპიზოოტია ველურ ცხოველებში. რეკომენდებულია პროფილაქტიკა იმუნოგლობულინითა და 5-ჯერადი ვაქცინაციით.

1. ვიეტნამი - მოსახლეობა 83 535 576
2015 წელს ადამიანის ცოფით დაავადების 78 შემთხვევა დაფიქსირდა, 2016 წლის პირველ ცხრა თვეში კი 49 შემთხვევა.
ყოველწლიურად საშუალოდ 407 000 ადამიანს ესაჭიროება პოსტექსპოზიციური ანტირაბიული მომსახურება.
2.ჩინეთი--მოსახლეობა 1,3 მილიარდი
2006 წელს დაფიქსირდა ადამიანის ცოფით დაავადების 3 279 შემთხვევა.
2017 წლის მარტში გაჩნდა პუბლიკაცია ბარანგის პროვინციაში მიმდინარე ცოფის აფეთქების შესახებ, ადამიანური მსხვერპლით.
ანტირაბიული ვაქცინა აქვთ ადგილობრივი წარმოების ქსოვილოვან კულტურალური  და აქვთ იმპორტული ფრანგული წარმოების ვაქცინა (Aventis Pasteur, Lyon).
იმუნოგლობულინი აქვთ ორივე სახის, ცხენის სისხლის შრატზე და ადამიანის სისხლის შრატზე დამზადებული. 
 3. კამბოჯა--მოსახლეობა 15000000
ყოველწლიურად ცოფით კვდება 800-მდე ადამიანი.
ყოველწლიურად ცოფიან ან ცოფზე საეჭვო ცხოველთან კონტაქტი აქვს 600000-მდე ადამიანს, მათგან 95% ვერ ღებულობს ანტირაბიულ მომსახურებას.
მოხმარებაში აქვთ ანტირაბიული იმუნოგლობულინი და ქსოვილოვან-კულტურალური ვაქცინა, იცრებიან ინტრადერმალური რეჟიმით. 
4. ინდოეთი--მოსახლეობა 1.02 მილიარდი
ინდოეთში ცოფისგან თავისუფალ ტერიტორიად ითვლება მხოლოდ ანდამანისა და ნაკობარის, ლაკშედვიკის კუნძულები.
2004 წლის კვლევის მონაცემების მიხედვით, ინდოეთში ყოველწლიურად ცოფით კვდება 20 565  ადამიანი. ზოგიერთი შეფასებით ეს რიცხვი მერყეობს 20 000=30 000-ის ფარგლებში.
ყოველწლიურად 15 000 000-მდე ადამიანს ესაჭიროება პოსტ-ექსპოზიციური ანტირბიული მომსახურება.
მოხმარებაში აქვთ ანტირაბიული იმუნოგლობულინი (ძირითადად ცხენის) და ქსოვილოვან-კულტურალური ვაქცინა. 

5. ფილიპინები - მოსახლეობა 100 მლნ
ფილიპინები ადამიანთა ცოფის რაოდენობის მიხედვით ტოპ ათეულშია. ბოლო მონაცემებით (2011 და 2013 წლებისაა მოძიებული) ყოველწლიურად 200 ადამიანის ცოფია რეგისტრირებული. 2015 წელს ცხოველებში ჰქონდათ 19 037 შემთხვევა, ადამიანებში -19.
6. ნეპალი - მოსახლეობა 
2017 წელს აღწერილია ცოფის აფეთქება ველურ ცხოველებში. ადამიანთა დაავადების შესახებ მასალა ვერ მოვიპოვეთ. თუმცა არსებობს ჩანაწერი, რომ ამჟამად არ აქვთ ანირაბიული იმუნოგლობულინი, რაც ზრდის ადამიანთა დაავადების  რისკებს.
7. რუსეთის ფედერაცია - მოსახლეობა - 142 მილიონი
ყოველწლიურად ცხოველებისგან მიღებული დაზიანების გამო სამედიცინო მომსახურებას მიმართავს 400 000 ადამიანი, მ.შ. 100 000 ბავშში 14 წლამდე.
ყოველწლიურად 250 000-ზე მეტი ადამიანი არის ცოფით ინფიცირების რისკის ქვეშ და ესაჭიროებათ სპეციფიკური ანტირაბიული იმუნიზაცია, მათგან 40 000 საჭიროებს იმუნოგლობულინის მიღებას.
2012-2016 წლებში რუსეთში რეგისტრირებულია ადამიანთა ცოფით დაავადების 23 შემთხვევა. მ.შ. 21 - ადგილობრივი და 2 შემოტანილი - ტაჯიკეთიდან და გოადან.
2012-2016 წლის შემთხვევების ანალიზით ირკვევა, რომ შემთხვევათა 65,2%-ს სამედიცინო მომსახურებისთვის არ მიუკითხია, 21,7%-მა მიაკითხა მომსახურებას, მაგრამ უარი განაცხადა ვაქცინაციაზე, 8,7%-მა შეწყვიტა იმუნიზაცია და 4,6%-ში - მიუხედავად საჭიროებისა, არ გაკეთდა იმუნოგლობულინი.
8. უკრაინა - მოსახლეობა 45 მილიონი.
2012-2015 წლებში რეგისტრირებული იყო ადამიანთა ცოფით დაავადების 9 შემთხვეა, 2016 წელს - 3.

